
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR LIRIMIN NGA DETYRA TË KRYETARIT TË KZAZ-SË  NR. 01, QARKU SHKODËR, PËR ZGJEDHJET PËR ORGANET E QEVERISJES VENDORE TË DATËS 21 QERSHOR 2015
Komisioni Qendror i Zgjedhjeve në mbledhjen e datës 26.05.2015, me pjesëmarrjen e:

shqyrtoi çështjen me :
OBJEKT: 
Për lirimin nga detyra të Kryetarit të KZAZ-së nr. 01, qarku Shkodër, për zgjedhjet për organet e qeverisjes vendore, të datës 21 qershor 2015.
BAZA LIGJORE:     
Neni 23 pika 1 gërma a, i ligjit Nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ, pasi shqyrtoi dokumentacionin dhe propozimet e paraqitura,

V Ë R E N
Partia Socialiste e Shqipërsië, i është drejtuar KQZ-së me kërkesën për lirimin nga detyra të një anëtari/Kryetarit të KZAZ-së nr. 01, Malësi e Madhe, qarku Shkodër, duke parashtruar se:

· Në listën e shumëemërore të kandiatëve për këshilllin bashkiak të Bashkisë Malësi e Madhe, të subjektit zgjedhor Partia Demokratike, figuron si kandidat z. Kujtim Bajraktari;

· Z. Shyqyri Bajraktari, Kryetar i KZAZ nr. 01, Malësi e Madhe, i cili ka  lidhje gjinie me z. Kujtim Bajraktari, kandidat që konkuron në këtë zonë, pas miratimit të listës shumemërore të kandidatëve për këshillin e bashkisë Malësi e Madhe, të subjektit zgjedhor PD, ër  nuk ka dhënë dorëheqjen dhe  vazhdon të ushtrojë detyrën  në kushtet e konfliktit të hapur të interesit, duke vazhduar të jetë pjesë e vendimarrjes së KZAZ nr. 01.
· Në bazë të nenit 35, pika 4 e Kodit Zgjedhor, kjo situatë sjell paligjshmëri në vendimet e marra dhe duhet zgjidhur nga ana e KQZ-së. 

Bashkëlidhur kërkesës, është depozituar çertifikata familjare, lëshuar nga Zyra e Gjendjes Civile Malësi e Madhe më datë 10.05.2015, me numër 007497754, nga përmbajtja e të cilës rezulton se :
· Z. Shyqyri Hysen Bajraktari, në numrin rendor 12, dhe z. Kujtim Hysen Bajraktari, i renditur në numrin 21, janë në marëdhënie gjinie të afërt.

Referuar, çertifikatës personale të z. Shyqyri Bajraktari, me nr. 006924559, datë 5.03.2015  lëshuar nga Zyra e Gjendjes Civile, Koplik (depozituar si dokumentacion në paraqitjen e propozimit për anëtar të KZAZ nr. 1 me nr. 2619 prot., datë 9.04.2015),  përbërësit e gjendjes civile të z. Shyqryri Bajraktari janë të njëjtë me ato të çertifikatës familjare lëshuar nga Zyra e Gjendjes Civile Malësi e Madhe më datë 10.05.2015, me numër 007497754. 

Në analizë të përmbajtjes së vendimit nr.39, datë 11.05.2015, të KZAZ 01, qarku Shkodër, “Për rregjistrimin e listës shumemërore për Këshillin e Bashkisë Malësi e Madhe” të Partisë Demokratike, rezulton se kandiati me nr.5, është z. Kujtim Hysen Bajraktari.
KQZ, në vlerësim të fakteve si më lart referuar,  dhe në zbatim të përcaktimeve të nenit 32, pika 2, gërma”a” dhe pika 3, duhet të lirojë nga detyra Kryetarin e KZAZ nr. 01, qarku Shkodër, dhe të njoftojë Partinë Demokratike për paraqitjen e propozimit për plotësim të vakancës, sipas përcaktimeve të nenit 29, pika 7. 
 PËR KËTO ARSYE
Bazuar në nenin 23, pika 1, germa “a”, nenin 29, pika 7, nenin 32, pika 2, germa “a” dhe pika 3, të ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, vendimin e KQZ-së Nr. 4, datë 21.01.2015 “Për caktimin e partive politike që kanë të drejtë të paraqesin propozime për anëtarë të KZAZ-ve, në zgjedhjet për organet e qeverisjes vendore të datës 21.06.2015”,  Komisioni Qendror i Zgjedhjeve,
V E N D 0 S I:
1. Të lirojë nga detyra Kryetarin e KZAZ-së nr. 01, Qarku Shkodër, z. Shyqyri Bajraktari.
2. Partia Demokratike e Shqipërisë, të paraqesë propozim për plotësim të vakancës së krijuar brenda datës 28.05.2015.
Ky vendim hyn nё fuqi menjёherё.

                                         Nr. 574 i Vendimit        Data  26.05.2015 e Vendimit                 Ora 13:00

     
                 Për lirimin nga detyra të Kryetarit të KZAZ-së nr. 01 për zgjedhjet për organet e qeverisjes vendore, të
datës 21 qershor 2015.

